
Elke kind in die wêreld se ouers het seker al een of ander tyd vir hulle kinders gevra om 

te luister. Toe ek ŉ kind was, kan ek onthou, het my ma gereeld vir my en my suster 

gesê dat ons versigtig moet wees of dalk met iets moet ophou, omdat ons kan seer kry. 
Sy sou dan vir ons roep: “As julle nie nou luister nie, gaan julle seer kry!”  

 
Daar is definitief tye waar ons toe nie geluister het nie en seer gekry het omdat ons 

geval het, gegly het of mekaar seer gemaak het - omdat ons nie versigtig was nie. 
 

Wat die Bybel ons leer, is dat God nie net ook na ons luister nie, maar dat wanneer ons 
ongehoorsaam is en nie wil luister nie, bly God lief vir ons en gehoorsaam aan die 

beloftes wat God aan ons maak - die belofte dat Hy altyd daar sal wees vir ons. 
 

Lees: Jeremia 31:31-34 
Gesels:  

• Wat dink jy beteken dit dat God se woorde in ons harte en gedagtes is?   
• Ken jy mense wat vir jou sal lief bly, al is jy soms ongehoorsaam?  

• Wat kan ons doen om te wys hoe ons voel wanneer iemand vir ons lief bly, al was 

ons ongehoorsaam? 
 

Bid: 
Baie dankie, Here, dat U ons liefhet al is ons ongehoorsaam. Dankie dat U gehoorsaam 

is aan die beloftes wat U maak, al wil ons soms nie luister nie.  Amen  
 

Doen: 
Dalk kan jy hierdie naweek dankie sê vir die mense in jou lewe wat jou altyd liefhet, al 

het jy hulle soms hartseer of kwaad gemaak omdat jy nie geluister het nie. 
 

 

 
 

Laai die app hier af: 
Google Play: https://play.google.com/store/apps/details?id=com.dinkjeug.dinkjeugapp&hl=en   

Apple iStore: https://apps.apple.com/za/app/dinkjeug-families/id1504077715  
 
Vir meer hulpmiddels om jou hele bediening weekliks met dieselfde teksgedeelte te belyn, besoek NOUS by www.nous.org.za  

Jeremia 31:31-34 

17 Maart 2024 

https://eur03.safelinks.protection.outlook.com/?url=https%3A%2F%2Fplay.google.com%2Fstore%2Fapps%2Fdetails%3Fid%3Dcom.dinkjeug.dinkjeugapp%26hl%3Den&data=04%7C01%7C%7C3f2242a7d8494842f55308d8beb1bbc6%7Ca6fa3b030a3c42588433a120dffcd348%7C0%7C0%7C637469017880814456%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C1000&sdata=BgmBPBf3ncbuFctR37ANEa03ao6QWRnE%2Bqn6XdLSO%2Bg%3D&reserved=0
https://eur03.safelinks.protection.outlook.com/?url=https%3A%2F%2Fapps.apple.com%2Fza%2Fapp%2Fdinkjeug-families%2Fid1504077715&data=04%7C01%7C%7C3f2242a7d8494842f55308d8beb1bbc6%7Ca6fa3b030a3c42588433a120dffcd348%7C0%7C0%7C637469017880814456%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C1000&sdata=bApDsQv8LVDSHJhd%2FlGE0ahZPIdQJY3u42bzsDirzm4%3D&reserved=0
http://www.nous.org.za/

